
DPE[IC[II'I Birgu's newest place to be!

Welcome to BeBirQU| Situated in the cor

SAN LAWRENZ Band Club at the Victory “quI“

BeBirgu welcomes you every day of the year

for drinks and gre 8
served in a European Brasserie setting
] gu with a nice lounge style open air patio.

BeBirgu, San Lawrenz Band Club
Victory Square, Birgu
Tel: 77220077 | E-mail: Ed@bebirgu.com

g

~ Restaurant, Take Away & Pizzeria
Prop. Michael Darmanin

99, St Lawrence Street, Vittoriosa
Tel: 21 663 614

Fava Woodworks Co. Lid.

KW 17B, Corradino Industrial Estate, Paola
Tel: 2182 7650

Manufacturers of all types of Wooden Mouldings

Showrooms at the Factory and
80, St. Joseph High Road, Hamrun

SPECIAL PRICES FOR FURNISHED FLATS OWNERS

Aejljiet ghalll Parties tat—tfal
Agtzel beyn Bob the Buter, Barbre, Dora,

Frincess, Supermarn, ffelts Kitty, cte.
Cempel G Steffy fug 99726970 jew

e—mar?. ffafﬁ%a}cg&b@yaéaa, conme

haddiet sena ohra u nharsu

b’sodisfazzjon kbir lejn dak li
s-So¢jeta’ taghna rnexxielha taghmel.
L-attivita’ ma nagsitx kif ukoll hidma
kontinwa biex komplejna mixjin fit-
triq tal-progress. Din is-sena rajna
l-inawgurazzjoni tal-faccata tal-Kazin
warar-restawr estensiv li sar fil-gebel u gie
komplutil-progett tat-tibdil tal-apperturi
kollha tal-fa¢cata. Kellna wkoll il-hatra
ta’ Surmast u Assistent Surmast gdid
zewg persuni godda ghas-So¢jeta’ taghna
imma minhabba l-ghazla bil-ghaqal li
saret diga qeghdin niehdu I-frott. Fdawn
l-ahhar xhur rajna kambjament kbir fit-
taghlim tal-muzika b'mezzi moderni li
huma aktar addattati ghat-tfal tal-lum
tant li rajna n-numru ta’ allievi godda
u qed nittamaw li naraw aktar wara
l-kampanja li qed issir biex inhajru aktar
tfal. Sar hafna xoghol fil-kazin fosthom
purtieri godda, vetrini, bandalora, restawr
ta’ l-ewwel standard tad-Duka, zewg
irhamiet mal-faccata, servizzi tal-banda
addizzjonali u hafna xoghol iehor. Din
is-sena kienet l-ewwel sena li I-banda
hadet sehem fil-festa minghajr is-sussidju
ta’ €2,200 li I-Kumitat tal-Festi Esterni
kien jghaddi ghal hames servizzili Banda
taghmel fil-Festa ta’ San Lawrenz. Imma
s-sodisfazzjon tal-Kumitat huwa li din
is-sena bhalma sar fis-snin ta’ qabel se
nispi¢caw b’bilan¢ avolja kellna zbilan¢
t’aktar minn €7,000 fil-Festa ta’ San
Lawrenz.

Ghaddew il-festi tal-Milied u 1-ikla
gewwa lukanda ewlenija kif ukoll il-party
sussidjat li ssir ghall-membri u I-familji
taghhom kienu suc¢cess u kull minn
attenda kellu kliem ta’ tithir. Il-Band u
kantant wagqt il-Party taw hafna hajja lil
din l-attivita’ Ghalkemm din l-attivita’
qed tigi ssussidjata b’hamsin fil-mija
nixtiequ li naraw aktar attendenza. Din
is-sena minbarra s-sehem tal-Banda fil-
processjoni tal-Bambin , nhar il-Hadd
20 ta’ Dicembru sar programm fil-pjazza
mill-Bandisti zghazagh taghna flimkien
mal-bandisti tas-So¢jeta San Guzepp
tal-Kalkara. Dak in-nhar it-temp ma kienx
hanin maghna immma l-membri tal-
kumitat kellhom determinazzjoni kbira li
jaraw il-frott tal-preparamentili kienu saru
ghal dan il-Kuncert. Saru arrangamenti
ghall-ilqugh tal- ilma u l-kuncert sar kif
kien skedat. L-interpretazzjoni muzikali
kien ta’ livell gholi rizultat tal-Kuncerti li
saru u dawk prezenti kellhom kliem ta’
tifhir ghas-Surmast u I-Bandisti u ghall-
Kummissjoni Banda.

[1-Kelma tal-President

ence V. Farrugia

Kellna numru ta’ bandisti u membri
jsaqsuna meta sejra tohrog is-CD li
l-Kazin kellu sehem bhall-ghaqdiet
l-ohra nvoluti fl-organizazzjoni tal-
Festa. Ghalkemm ahna ktibna lil dawk
responsabbli s’issa ghadna minghajr
risposta. Li nafu biss huwa li saret
attivita’ fejn min attenda seta’ jara s-CD
u ahna la konnna mistiedna u anqas
ghandna kopja. Nittamaw li min huwa
responsabbli minn din is-sezzjoni jara
li l-affarijiet isiru ahjar.

Quddiemna ghandna sena ta’ hidma
ohra u wiehed mill-progetti li diga
qeghdin nahdmu fuqu, huwa r-restawr
tas-sala artistika tal-Arkivju. Gojjel li
forsi minhabba l-impenji u progetti
kbar li wettagna fl-ahhar snin ma tajnihx
importanza bizzejjed. Dan huwa progett
lijiswa eluf ta’ euro ul-Kumitat gieghed
jahdem biex jakkwista dawn il-finanzi
biexjaghti bidu ghal dan il-progett. Jiena
kunfidenti li dan ix-xoghol isir bhalma
rnexxielna nwettqu progetti ambizzjuzi
u ta’ kobor hafna akbar minn dan.

Is-Sala tal-Billiard saret l-aktar post
li fiha jiltagghu l-membri taghna u
l-attendenza fuq l-imwejjed tal-billiard
hija tul il-gurnata kollha tant li filghodu
numru ta’ membri jkunu fil-pjazza
jistennew il-ftuh tal-Kazin biex jibdew
jilghabu. Dan huwa dovut ghax-xoghol
u l-attivita’ li I-Kummissjoni Billiard
qeghda tohloq. Bizzejjed nghidu li
fix-xahar ta’ Dicembru assistejna ghal
finali ta’ kompetizzjoni tas-snooker u
ghal maratona. Hemm il-hsieb li jsir
refurbishing taz-zewg imwejjed tal-
billiard u l-facilitajiet l-ohra.

Kien pjacir taghna li I-Hadd filghodu
l-Arcipriet Joe Mizzi li huwa wkoll il-
Kappillan tas-So¢jeta” gie jzurna meta
nafu kemm huwa mhabbat I-aktar
bin-nuqqas tal-Kanonku Guzepp
Caruana. Il-providenza t’Alla ghanda
mbhabba spe¢jali ghall-Parrocca taghna
ghaliex wara li tlifna lil Dun Joe Cilia
li kien Ar¢ipriet imzejjen b’kollox issa
baghtilna lil Fr. Joe Mizzi li fil-ftit xhur
li ilu maghna diga zar lill-familjikollha u
bit-tbissima u kliemu diga gibed il-qlub
ta’ hafna min nies tal-Parrocca. Ejjew
nibzghu ghalih u naghtuh I-ghajnuna
taghna.

Il-Kelma tal-President
Mill-Birgu tal-Imghoddi
Messagg mill-Arcipriet

Hsieb Spiritwali

Hidma Generali

Diego de Silva Velazquez
Attivitajiet organizzati
mis-Soc¢jeta Muzikali San Lawrenz
Kompozituri Famuzi

Ritratt Faccata

Zewg ikoni tal-festa Lawrenzjana.
Il-Bandalora artistika tal-Banda u I-
kolonna li fugha titla’ l-istatwa ta’
San Lawrenz jaghti d-dawl lill-ghomja

EVERYONE LOVES THEIR PJAZZA

PJAZZA REGINA

Soft, smooth and mellow, perfect at the end of the day.

RED WHITE ROSE 3 SENSATIONAL 1.G.T. QUALITY WINES

delicata.com

i San Lawrenz
Belt Vittoriosa

M iII-Birgu tal-lmghoddi

Anton Attard

Weghda ghal Jum il-Festa ta’ San Lawrenz

Fll -bidu ta’ Awwissu 1887, Malta ntlaqtet minn ;
epidemja tal-kolera, li flimkien mal-pesta
kienet marda li tbazza’ lil kulhadd, ghax kien

jmutu hafna nies.

Tul l-epidemji msemmija, generalment, in-nies
kienet titlob lil Santu Rokku, li kien megjus
bhala I-qaddis protettur kontra I-pesta u l-kolera.
Ghalhekk, in-nies tal-Birgu kienu talbu hafna lil
dan il-qaddis; aktar u aktar meta bdiet tidher il-
herba li ghamlet fcerti rhula.

U allural-Vittoriosani talbu aktar bil-herqa u mat-
talb ziedu weghda ma’ Santu Rokku. Din kienet

li mill-festa ta’ San Lawrenz li kellha tigi ¢celebrata fi ftit jiem wara, fil-purcissjoni, flimkien mal-istatwa ta’ San Lawrenz
tibda tinhareg ukoll dik ta” Santu Rokku, li kien ghamel Giovanni Darmanin tmien snin qabel u li ghadha fostna f’ni¢ca

fil-kappellun tal-Kuncizzjoni sa ‘llum.

Wara xi snin, din il-weghda kienet inbidlet f’quddiesa solenni f jum il-festa tal-qaddis. Izda tul is-snin, din spic¢cat ukoll,

aktarx inbidlet ma’ xi ¢elebrazzjoni devozzjonali ohra.

Ghad hawn ritratt antik tal-knisja fjiem il-festa li fih jidhru l-istatwi ta’ San Lawrenz u ta’ Santu Rokku fac¢cata ta’ xulxin

fil-kursija.

Id-Devozzjoni Lejn San Lawrenz f’Rahal Gdid

Meta lejn tmiem is-seklu dsatax u l-bidu tas-seklu
ghoxrin, Rahal Gdid beda jikber, familji mill-
Kottonera bdew jixtru jew jikru dar hemm, aktar komda
minn dik li kellhom f’belthom. Maghhom hadu wkoll id-
drawwiet u d-devozzjoni lejn il-patruni ta’ belthom. Dan
jidherli, metal-Knisja ta’ Sant Ubaldeska giet ristrutturata,
zewg artali minn dawk li zdiedu gew iddedikati lill-
Kuné¢izzjoni u lil San Lawrenz.

L-inkwatru titular ta’ San Lawrenz, xogholil-pittur Guzeppi
Duca, li kien ipprezenta lill-qaddis ifejjaq ‘il- morda, kien
tqieghed f’postu fl-1910. Jidher li sadanittant, f"Rahal
Gdid zdiedu aktar Sengleani. Dan jidher ghax, meta ftit
wara, saru tliet statwi, ma dawk tal-Kuncizzjoni u ta’ San
Lawrenz zdiedet ohra tal-Bambina. Izda dawn, billiI-Kurja
ma kinetx intalbetl-approvazzjoni taghha, l-amministratur
tal-knisja kien ordnat li jnehhihom. Dik ta” San Lawrenz
kienet inghatat lis-Sorijiet ta’ St. Joseph.

Id-drawwiet u l-kult lejn il-patruni ta’ belthom inzammu
anke minn uliedhom u minn ohrajn, li marru joqoghdu
hemm aktar tard. Maz-zmien, f’dak li issa kien sar rahal
imdaqqas, bdew jigu ¢celebrati wkoll il-festi tal-patruni
tal-Kottonera. Fil-pjazza il baned tal-Birgu, Bormla ul-Isla
kienu j jigu mistiedna biex jaghmlu programmi muzikalifi¢-
¢entru ta’ Rahal Gdid. Mal-baned kienu jitilghu hafna
mill-ammiraturi taghhom u fil-pjazza minbarra bil-Pawlisti
kienet tkun mizghuda b’dawk l-ammiraturi ta’ dawn il-
baned. Dawn il-festi tant kisbu popolarita li gieli kienu
jissemmew f’uhud mill-gurnali ta’ dak iz-zmien.

II-qima lejn il-patruni tal-Kottonera baqghet kostanti,
minkejja li ghaddew ghexieren ta’ snin. Tant hu hekk i
meta nbniet il-knisja majestuaza ta’ ‘llum, it-tlieta li huma
zammew posthom b’artali ddedikati lilhom. Din id-darba,
fuq l-artal ta” San Lawrenz, minflok pittura saret statwa
li ngiebet minn Bolzano. Kienet swiet 400 Lira, li kienu

thallsu mill-benefattur
Toni Farrugia.

Din ir-rabta ta’ San
Lawrenz ma’ Rahal
Gdid dehret ghal darba
ohra ftit snin ilu. Meta
fI-1999 waslet Malta
ir-Relikwija bir-Ras
ta’ dan il-Martri ta’
Kristu, minbarra I-Kon-
Katidral ta’ San Gwann
u z-zewg knejjes taz-
zewg parrocci ddedikati
lilu f’Malta u Ghawdex,
kienet biss il-knisja ta’
Rahal Gdid li nghatat
il-privilegg li r-relikwija
ttittiehed ghal xi hin fiha,
qabel ittiehdet il-Belt
Valletta.

Gheziez huti,
Sliem. Xtaqt nagsam maghkom tliet hsibijiet qosra li jolqtuna
mill-vi¢in f'dawn il-granet li gejjin.

L-ewwelnett, ahna bhalissa qeghdin fis-sena tal-Gublew tal-
Hniena. Il-Knisja qed taghtina din I-opportunita biex ingawdu
mill-grazzji spiritwali taghha. Dawn il-grazzji japplikaw kemm
ghall-hajjin kif ukoll ghall-mejtin. Mons. Arcisqof Charles Sci-
cluna fetah tliet bibien, li huma dak tal-Katidral tal-Imdina; dak
tas-Santwarju tal-Madonna tal-Mellieha u dak tal-Oratorju tal-
Kurcifiss I-Isla. Ahna mistiedna biex pellegrinagg, wahidna
jew fi grupp, nghaddu minn wiehed minn dawn il-bibien
li jfakkruna li Kristu hu 1-Bieb u t-Triq li twassalna ghal ghand
il-Missier. Sabiex nakkwistaw l-indulgenza plenarja, iridu jigu
mharsa u mwettqa dawn il-hwejjeg:

a. Izzur wiehed mis-Santwarji msemmija u tghaddi mill-Bieb;
b. Tqerr u titqarben;

c. Tistqarr il-fidi, i.e. tghid il-Kredu u

d. Titlob skond il-fehma tal-Papa.

Ejjew ma nitilfux dan il-gid spiritwali li]-Knisja qed toffrilna ghal
sena shiha, i.e. sal-festa ta’ Kristu Re 2016.

II-Knisja bejn it-18 u I-25 ta’ Jannar ta’ kull sena, ticcelebra ‘1
hekk imsejjha Gimgha Ekumenika, jigifieri gimgha ta’talb
ghall-ghaqda tal-Insara. Dan sabiex l-imghammdin kollha, jigi-
fieri dawk kollha li jemmnu fi Kristu ikunu tassew haga wahda.
II-Mulej waqqaf Knisja wahda u jridna nkunu Knisja wahda.
Sfortunatament, matul I-elfejn sena ta’ storja, ahna minhabba

d-dnub taghna u I-ebusija ta’ rasna nqgsammna f’diversi Knejjes.
Il-firda bejnietna ma tghinx biex id-dinja temmen f’Gest li hu
s-Salvatur tal-umanita kollha, ghalhekk l-insara huma msejha
sabiex jirbhu d-differenzi ta’ bejniethom u jkunu merhla wahda
taht raghaj wiehed skond ix-xewqa ta’ Gest. Ejjew matul din
il-gimgha nitolbu ghall-ghaqda tal-insara kollha.

Fl-ahharnett, fl-10 ta’ Frar il-Knisja ser taghti bidu ghar-Randan
Imgqaddes. Ir-randan huwa sejha ghall- konversjoni, ghall- bidla
interjuri, tal-mohh u tal-qalb. Din il-bidla ssehh biss permezz
tal-laggha personali taghna ma’ Gestt. Gest1 jrid jehlisna minn
kull irbit u minn kull xkiel. Gesu jrid jittrasformani u jqaddisni
permezz tal-kuntatt mieghu. Din il-laqgha ssehh biss fit-talb,
f’mumenti ta’ gabra u riflessjoni mhux fl-istorbju ta’ kuljum.
Ghalhekk, ejjew lkoll kemm ahna, kbar u zghar, insibu ftit hin
kuljum fejn niltagghu mieghu, u l-aktar fejn nitolbu permezz
tal-qari tal-Kelma tieghu. Fil-Kelma tieghu, Gesti mhux qed
ikellem lil folol izda lili b'mod tassew personali, u dak li qed
naqra qed isehh tassew illum mieghi. Barra minn hekk f’dan iz-
zmien ahna msejha ukoll biex insumu. Dan nistghu naghmluh
mhux biss mill-ikel izda wkoll mit-TV, mir-radju u mill-internet
lijohdulna hafna hin minn hajjitna, biex hekk niddedika izjed hin
ghall- Mulej. Ejjew f'dan ir-randan li ser nibdew kulhadd ifittex
ftit hin fil-kwiet fejn fih jiltaga ma’ Gest: u jitkellem ftit bil-kwiet
mieghu, qalbu ma'qalbu.
II-Mulej iberikkhom

..................................................................1

Hsieb Spiritwali minn Fr Martin Mamo OFMCap.

IL-GUBLEW TAL-HNIENA

apa Frangisk, fl-14 ta’ April 2015 habbar il-Gublew tal-Hniena

ta’ Alla. Fil-Knisja Kattolika I-Gublew huwa sena li fiha n-nisrani
jahseb biex jitlob mahfra ta’ dnubietu lil Alla u b’hekk jirrikong¢ilja ruhu
mal-Hallieq Tieghu. Fi ftit kliem huwa zmien ta’ grazzja. Il-kelma Gublew
hija derivata mill-kelma Lhudija JOBEL' li tfisser moghza, f’riferenza
ghall-qarn tal-muntun li kien jintuza fic-ceremonji sagri ghal barka fuq
il-poplu fost il-Lhud.

Is-sena tal-Gublew hija fuq kolloxis-sena ta’ Kristu. Gesu' jipprezenta
ruhu bhala Dak li jgib fil-milja tieghu I-Gublew ta’ I-Antik Testment, billi
gie fostna; “biex jippriedka s-sena tal-Grazzja tal-Mulej.” (Isaija).

1I-Gublew jissejjah ukoll, is-Sena Mqaddsa, mhux biss ghaliex jibda)
jizvolgi u jintemm b'riti Solenni Mqaddsa, imma anke ghaliex hu destinat
lijmexxina ‘l quddiem fil-qdusija. II- Gublewjista’ jkun ordinarju jekk ikun
marbut ma’ zmien limitat u straordinarju jekk ikun qed jikkommemora xi
avveniment ta’importanza partikulari. Dakli ged ni¢celebraw din is-sena
huwa Gublew Straordinarju, ghax filwaqt li qed ifakkar I-gheluq il-50 sena
mit-tmiem tal-Kong¢ilju Vatikan II, qed ifakkar ukoll il-Hniena Infinita
t’Alla. Alla li jahfer, lijghader u li jinsa. Ghalhekk huwa zmien sabih fejn
wiehed ghandu jersaq aktar lejn is-sagrament tal-qrar, konvint li Alla se
jahfirlek, jghadrek u jinsa dnubietek.

11-Gublew matul is-sekli kien isir kull 100 sena, imbaghad kull S0
sena, kull 33 sena, sakemm gie ridott li jsir kull 25 sena. Xi Papiet hargu
mill-limiti ta’ hamsa u ghoxrin sena u waslu biex jipproklamaw is-Sena
Mqaddsa Straordinarja kull meta jinhass il-bzonn.

Hekk naraw lill-Papa Piju X1 fit- 8 ta’ April tas-sena 1933 jhabbar 1-24
Gublew fl'okkazzjoni tac-¢entinarju tal-Fidwa. U fis-sena 1983 Gwann
Pawlu IT habbar sena ohra Mqaddsa ghal okkazzjoni tal-1950 mill-Mewt u
]-Qawmien ta’ Kristu. L-ahhar sena tal- Gublew kienet dik tas-sena 2000.
L-ohrali tmiss tkun fis-sena 2025. Il-Papa prezenti, Frangisku, ma gaghadx
jistenna is-sena 2025. Huwa nieda wahda specjali fl-okkazjoni tal-hamsin
sena mit-tmiem tal-Konc¢ilju Vatikan II, i bdiet fit-8 ta’ Dicembru 2015
sal-20 ta’ Novembru tas-sena 2016.

IR-RITI TAS-SENA GUBILARLI.

II-ftuh tas-Sena Mqaddsa jsir bil-ftuh tal-Bieb Imqaddes. Dan hu
bieb li jinfetah biss ghal okkazzjoni tas-Sena Mqaddsa u wara li jghaddi
z-zmien taghha jigi mill-gdid imbarrat bil-gebel. Il-bazilici Magguri, ta’
San Pietru, San Giovanni I-Lateran, San Pawl barra mill-Hitan u Santa
Marija Magguri ghandhom kollha dan il-Bieb Qaddis. Ir-Rit tal-Bieb
il-Qaddis jesprimi simbolikament il-kuncett li waqt il-Gublew joffrilill-
fidili triq straordinarja lejn is-salvazzjoni, ifakkar ukoll li Gesu' huwa
I-Bieb li jekk nghaddu minnu nsalvaw. Jinfetah il-Bieb Qaddis ta’ San
Pietru fil-jum tac-ceremonja tal-ftuh ghall-Bidu tas-Sena Mqaddsa u
I-Bibien ta’ Basilicil-ohra jinfethu f’jiem successivi. F’Malta u Ghawdex
il-Bibien appuntati biex ahna nghaddu minnhom bhala simbolu ta'Gesu’
Kristuli jhenn ghalina humaj; Il-Bieb tal-Katidral tal-Imdina u tal-Katidral
t'Ghawdex. Imbaghad hemm il-Bieb ta’l-Oratorju tal-Kurc¢ifiss fl-Isla u
I-Bieb tas-Santwarju tal-Madonna tal-Mellieha, il-Bieb tas-Santwarju
ta’Pinu u [-Bieb tas-Santwarju tal-Kuncizzjoni fil-Qala. Tajjeb li nghid
ukoll li nhar id-9 ta’Di¢embru, l-isqof Mario Grech fetah ukoll il-Bieb
tal-kappella tal-habs ta’Kordin.

Fl-antik il-Bieb kienu jitnehhulu xi filati biex meta l-Papa ikisser
b’'martell id-diaframma, il-haddiema jkomplu jhottu I-kumplament
tal-gebel. Din kienet operazzjoni xi ftit twila u Gwanni Pawlu II
issimplifikaha. Il-gebel kien jinhatt kollu u l-Papa kien jiftah il-Bieb billi
jimbuttah mill-habbatiet. Il-Bibien kienu jibqghu miftuha tul s-Sena
Mqaddsa biex fi tmiemha I-Bieb jerga’ jigi ssiggillat.

Mhux addoc¢ lil-Papa ghazel li1-bidu tas-Sena Mqaddsa jkun il-festa
ta’ Marija Mmakulata ghaliex permezz taghha ahna nersqu lejn Binha
Gesu’ bhalma 1-gharajjes tat-Tieg ta’ Kana resqu lejn Binha bis-sahha
taghha. It-tmien taghha jkun fil-festa ta’ Kristu Sultan ghaliex wara li
nkunu dogna, ghexna u esperjenzajna l-Hniena t’Alla naghzlu li nkunu
tieghu. Hu jkun is-Sultan taghna u ahna s-sudditi tieghu biex hawn fid-
dinja nresqu erwieh ohra lejh u fl-ohra nfahhruh ghal dejjem ghall-grazzji
kbar i Hu wera’ maghna tul hajjitna. Nitolbu biex matul din is-sena
nilqghu din I-grazzja biex nikbru izjed fir-relazzjonijiet taghna ma’ Alla.

oc¢jeta Muzikali San lz-_wnfenz
Belt Vittoriosa

Ghalagna Sena Ohra ta’ Hidma u Suééess
minn Simon FARRUGIA - Segretarju

tit tal-granet ilu ntemmet is-sena 2015 fejn meta nharsu lura lejn din is-sena ghandna nhossuna sodisfatti ghal dak li ksibna

bhala Socjeta’ Kienet sena ta’ bidla fit-tmexxija tal-Banda, sena ta’ diversi progetti u sena li bhala So¢jeta’ u bhala banda
komplejna nkunu minn ta’ quddiem. L-importanti hija I-kontinwita’ u hekk qeghdin naghmlu sabiex din is-sena li ghada kemm
bdiet tkompli tibni fuq dak li ksibna fis-snin I-imghoddija fejn ahna ninsabu ottimisti li ghal darb'ohra naslu.

| U:)

N

Nhar il-Erbgha 27 ta’ Jannar ser tinzamm il-Laqgha Generali Mista fejn hawn il-Membri u I-Bandisti ser ikunu jistghu jisimghu
r-Rapport Amministrattiv u r-Rapport Finanzjarju. Stampa ¢ara kemm ta’ dak li ghaddiet minnu s-So¢jeta’ tul 1-2015 kif ukoll il-
posizzjoni finanzjarja. U hawn nista nghidilkhom li minkejja li ghamilna progetti kbar xorta wahda spiccajna li ghamilna bilan¢. U
dan juri kemm is-So¢jeta’ taghna hija mmexxija bserjeta. Niftahru li ahna fost I-ewwel baned li nhallsu lill-bandisti tas-servizzi li
jkunu ghamlu. U anki mal-kuntratturi li jghamlulna x-xoghol dejjem hlas fil-pront.

Pero’ issa huwa I-mument li nharsu I-quddiem fejn nippjanaw dak li ser naghmlu matul is-sena li ghada kif bdiet. Il-progett ewlieni
li ghandna f' mohhna huwa dak tar-restawr tal-arkivju li huwa gawhra unika. Minbarra dan hemm diversi progetti ohra li behsiebna
nahdmu fughom imma dwar dan inkun nistghu naghtukhom dettalji aktar il-quddiem. Il-Kummissjoni Banda qed tahdem sabiex
fl-ewwel parti ta’ din is-sena tibda ezercizzju fuq I-inventarju tal-muzika fejn dan ser jigi komputerizzat. Minbarra dan ghadna kemm
ordnajna LED lamps sabiex il-bandisti jkunu jistghu jaghmlu uzu minnhom l-aktar fil-Gimgha I-Kbira peress li tkun ghada ma’
qalbitx is-siegha fejn minhabba s-sistema gdida tad-dawl tat-toroq tal-Birgu I-bandisti kienu ser isibuha difficli biex jaraw.

Ghaddejjin ukoll britmu tajjeb il-lezzjonijiet tal-muzika fejn fi ftit gimghat ohra ser inzuru l-iskejjel tal-Birgu sabiex nippruvaw
inressqu aktar tfal lejn l-arti muzikali. Minbarra dan il-Kap tal-Iskola tal-Muzika, s-Surmast Direttur Jonathan Abela gieghed
jahdem flimkien mal-Assistent tieghu Francois Borg fuq diversi progetti sabiex inkomplu nkabbru t-taghlim. Fil-fatt huwa mahsub
li jsiru klassijiet ghat-tfal ta’ eta zghira fejn fost ohrajn sejrin ninvestu f'numru ta’ auxiliary percussion biex dawn il-klassijiet ikunu
jattiraw lit-tfal ta’ eta tenera.

Ovvjament ma’ jonqosx ix-xoghol fuq is-servizzi li taghmel il-banda I-aktar il-programmi muzikali bl-enfasi taghna tkun fuq
dak tas-7 tAwwissu fl-okkazjoni tal-Festa tal-Padrun taghna San Lawrenz. Xi haga li geghdin nahdmu fugha sew hija li I-allievi u
bandisti tal-post taghna flimkien ma’ dawk tal-Ghaqda Muzikali San Guzepp, Kalkara qeghdin itellghu Programmi Muzikali. Fil-
fatt diga kellna success f'dak tal-Agenzija Zghazagh nhar it-13 ta’ Dicembru u f'dak li ghamilna fil-Pjazza tal-Belt Vittoriosa fl-20 ta’
Di¢embru. Daqt nibdew bir-rehearsals ghall-Programm li ser isir fl-okkazjoni tal-Gimgha Mqaddsa nhar Hadd il-Palm 20 ta’ Marzu,
2016.

Hemm ippjanat ukoll xoghol estensiv fis-Sala tal-Billiard fejn din is-Sala hija frekwentata minn hafna nies minn filghodu sa tard
filghaxija. Dan minbarra x-xoghol li tirrekjedi So¢jeta’ li ghanda Palazz kbir bhalma huwa taghna. Tajjeb li nfakkar ukoll li fi tmiem
din is-sena jigi fi tmiemu t-terminu tal-Kumitat prezenti. Irridu nibdew nahdmu minn issa sabiex nattiraw aktar elementi tajbin
lejn dan il-Kumitat. L-impenn taghna huwa importanti. Ejjew ma’ nkunux passivi imma nies li l-istorja tibqa tiftakarna li konna
hemmhekk u tajna I-kontribut taghna. Emmnuni li dan huwa sodisfazzjon kbir li jaghtik il-volontarjat.

Diego de Silva Velazquez (1599 -1660)

minn George Cilia
ill-25 ta’ Marzu sat-13 ta’ Lujlu nZammet wirja kbira gol-Grand Palais ta’
Parigi, li kienet success mill-aqwa. Ix-xoghlijiet ta’ Velazquez, kwadri ta’
pittura, gibdu lejha hafna nies ghax ma’ kienetx wirja ta’ min jitlitha. Tifhir favur |esss
Velazquez gie rrappurtat fil-gurnali ta’ Franza.

I-pittur Diego de Silva Velazquez twieled f’Siviglia, Spanja fis-6 ta’ Gunju,
1599 minn Joao u Geronima, missier u omm il-pittur, it-tnejn Sivigliani. II-
maghmudija saret fil-Knisja ta’ San Pietru fejn fl-1597 fl-istess knisja zzewgu
l-genituri. L-ewwel taghlim pittoresk ta’ Velazquez beda fl-1611 ma’ Francesco
Pacheco li wara ftit snin kellu jinghagad ma’ bintu Juana fiz-zwieg. Ta’ dsatax
il-sena hadem fuq it-tila pittura ta’ I-Immakulata Kuncizzjoni li esperti tal-arti
jikkunsidrawha bhala xoghol tajjeb dags dak tal-imghallem tieghu Pacheco e i
fuq l-istess suggett. Dan il-kwadru tal-Immakulata deher fuq in-naha tal-lemin Apollo jirrakkonta l-infedelta ta’ Venus lill-haddied
flimkien ma’ iehor ta’ Velazquez fejn jidher Apoll fil-hanut tal-haddied jirrakkonta mistghageb hdejn il forga
l-istorja tal-infedelta’ ta’ Venus. Dawn iz-zewg kapolavuri kienu esebiti fl-ewwel
sezzjoni tal-wirja msemmija.

Il-holgien ta’ diversi tpingijiet minn idejn Velazquez huma deskritti bhala jixbhu dak il-perjodu caravagesque. Jidher li tghallem
ir-regoli religjuzi tal-ikonografija mis-Surmast u l-kunjatu Francesco Pacheco. Il-hila tieghu ta’ precisjoni u osservazzjoni qalatlu
l-grazzja biex jerga’ jmur Madrid fl- 1623 biex ipitter ir-Re’ zaghzugh Filippu IV. Il-migja fid-dhul fil- Qorti ta'Re Filippu IV, il-karriera
artistika tal-pittur telghet b'qabza kbira il-fuq u lehget il-quccata taghha meta gie accetat fl-ghaqda tal-pitturi Spanjoli bil-permess li
jista jahdem fl-arti pittoreska kullimkien.

Pittura ohra famuza tar-Re Filippu IV ma’ zewgt itfal tieghu sawret il-hsieb tar-Re’ li jibghat lil Velazquez I-Italja fl-1629 biex
jistudja l-istil tal-pittura venezjana. Fil-fatt huwa darbtejn zar I-Italja fejn xi xoghlijiet tieghu ghadhom jinstabu hemm izda ohrajn
ittrasferewhom lejn il-Muzew El Prado ta’ Madrid u opri ohrajn tieghu jinstabu f'Ruma, Vienna u Londra. L-adorazzjoni tal-Magi
esegwita fl-1619 tinstab esposta fl-El Prado.

Fis-sena 1658 Velazquez gie onorat bl-onorificenza ta’ Kavallier ta’ Santiago ftit wara fl-1660 hassu hazin sakemm miet fis-6

tAwwissu tal-istess sena. hdejn il-forga

Nhar it-Tnejn 28 ta’ Dicembru, 201S il-
Kummissjoni Attivitajiet So¢jali fi hdan is-
So¢jeta’ Muzikali San Lawrenz organizzat il-Party
tal-Milied fejn numru sabih ta’ bandisti, membriu
ammiraturi tal-Banda attendew ghal din l-attivita’
Fir-riceviment li sar fis-Swali Prin¢ipali ta’ Palazzo
Huesca, f'diskors tal-okkazjoni I-President tas-
So¢jeta’ s-Sur Lawrence V. Farrugia filwaqt li
ta harsa lejn il-hidma kbira li saret matul din is-
sena accenna wkoll ghall-Programm ta’ hidma u
diversi progetti li ghandu quddiemu I-Kumitat
ghas-sena 2016.

Programm success mill-Allieviu Bandisti

: Nhar il-Hadd filghodu l-Allievi u
Bandisti tal-Banda Vittoriosana San
20| Lawrenz flimkien ma’ dawk tal-Ghaqda
5| Muzikali San Guzepp, Kalkara tellghu
S| Programm Muzikali tal-Milied fil-Pjazza
tal-Belt Vittoriosa. Il-Banda kienet taht
id-direzzjoni tas-Surmast Jonathan Abela
fejn minbarra ghanjiet tal-Milied indaqqu
wkoll siltiet muzikali fosthom La Vita e
Bella, Sway, Whenever Forever u aktar.
Programmi bhal dawn ser jibdew isiru
wkoll fl-okkazjoni tal-Festa tal-Gimgha
Mgqaddsa.

Nhar il-Hadd f’nofsinnhar giet
fi tmiemha I-Maratona ta’
Snooker li kienet ilha ghaddejja
mill-Gimgha filghaxija. Fi tmiem
din  il-Maratona  1-President
tas-Soc¢jeta’ s-Sur Lawrence V.
Farrugia pprezenta certifikat lill-
partecipanti kollha li lejl u nhar
kienu geghdin jiehdu sehem. Is-
somma li ngabret kienet ta’ €271
li din id-darba ser imorru fuq il-
progett tax-xoghol li ser isir fuq iz-
zewg imwejjed tas-Sala tal-Billiard
fix-xhur li gejjin.

I1-Banda tiehu sehem fl-attivita
tal-Agenzija Zghazagh

har il-Hadd 13 ta’ Dicembru,

2015 il-Banda Vittoriosana
San Lawrenz hadet sehem fl-attivita’
organizzata mill-Agenzija Zghaiagh
f’Santa Venera. Din l-attivita’ kienet
parti mill-progett li s-Socjeta’
taghna ibbenefikat minn fondi

moghtija mill-istess Agenzija. II-

Banda Vittoriosana San Lawrenz
permezz tal-allievi u bandisti tal-
post inghagdet mal-Banda San
Guzepp tal-Kalkara biex taht id-
direzzjoni tas-Surmast Jonathan
Abela daqget ghanjiet tal-Milied.

har is-Sibt 12 ta’Di¢embru, 2015 il-
Kummissjoni Attivitajiet So¢jalifihdan
is-So¢jeta’ Muzikali San Lawrenz organizzat
id-Dinner Dance tal-Milied li sar fil-Lukanda
Preluna f’tas-Sliema. Attendenza sabiha
attendiet ghal din l-attivita’ fejn f’atmosfera

familjari kulhadd hareg sodisfatt.

Ikla tal-Karnival
nhar il-Gimgha 5 ta’ Frar
fis- Swan Lake Restaurant,

Marsascala
Prezz: €20

Ahsbu kmieni biex ma’ tohorgux dizappuntati
Ghal aktar dettalji ghamlu kuntatt
mas-Sur Eugenio Pellicano fuq 7961 7288

¥ % Soé¢jeta Muzikali San Lawrenz
- Belt Vittoriosa

KompoZituri famuzi

Nikolai Rimsky-Korsakov

jikteb Christopher Pisani (Arkivista)

abel ma’ nibda din ir-rokna,

nispera li kellkom Milied Hieni
u nixtieqilkom ukoll sena mimlija [
risq. J’Alla matul din is-sena jkun |©
hemm iktar tfal u zghazagh li
jithajjru jitghallmu l-arti tal-muzika.
X’inhi d-dinja u l-hajja minghajr |
muzika? o

Ghal din il-harga 1li jmiss, se
nlaggakom ma’ kompozitur iehor
famuz li jekk forsi hadd qatt ma’
sema’ bih, zgur li smajtu xi xoghol
tieghu, bhal Capriccio Espagnol
(li 1-banda taghna daqqet fl-ahhar
programm annwali li sar), Pasqua
Russa, u Scheherazade. Din tal-ahhar forsi l-iktar
wahda li hi sinonima ma’ Nikolai Rimsky-Korsakov.
Ta’ min ifakkar 1li bhalissa qed niltagghu ma’
kompozituri Russi, fejn fil-harga li ghaddiet iltqajna
ma’ Alexander Borodin.

Nikolai Rimsky-Korsakov twieled nhar it-18
ta’ Marzu tal-1844 f’Tikhvin, 200 kilometru
I-boghod minn San Pietruburgu. Twieled f’familja
aristokratika u bi storja militari u navali. Missieru
kien jismu Andrey u kien gvernatur tal-Provincja
ta’ Volyn, filwaqt li ommu Sofya, kienet it-tifla ta’
sid tal-artijiet. Nikolai kellu huh ikbar jismu Voin, u
meta twieled, Voin kellu diga 22 sena.

Minn eta tenera, Nikolai beda jizviluppa certu
abbilta’ fil-muzika, pero, il-hsieb li jkompli jistudja
il-muzika qatt ma’kien ta’ prijorita’. Anzi, bhal hafna
miz-zghazagh tamparu, l-ideja li jidhlu jghamlu
parti mis-servizz navali kienet l-iktar haga li kienet
tolgothom. Dan anke jekk qatt ma’ kienu raw bahar!
B’hekk, ta’ 12-il sena, Nikolai beda 1-istudju tieghu
f’kulleggnavali,uta’ 18-il sena,fl-1862 lahaq ufficjal
navali. Wagqt li kien ghadu fil-kullegg, Nikolai kien
diga beda jistudja il-pjanu taht Feodor A. Kanille,
fejn dan tal-ahhar, espona lil Nikolai ghal-muzika
ta’ Glinka, Schumann u Rossini. Sadanittant, Voin
kien lehaq direttur tal-kullegg u kien waqqaf dawn
il-lezzjonijiet tal-muzika. Pero’ kif jghidu l-inglizi,
where there’s a will, there is a way! Nikolai kompla
I-istudju bil-mohbi kull nhar ta’ Hadd ghand Kanille.
Sena gabel ma’ lahaq, f’Novembru tal-1861, sehhet
laggha importanti ghal Nikolai, dik ta’ bejnu u
bejn Mily Balakirev. Dan Balakirev, minn naha
tieghu introducih ukoll ma’ Cesar Cui u Modest
Mussorgsky. Ghal min ged jahseb fejn sema’ dawn

I-ismijiet diga, dawn huma kompozituri
li flimkien jghamlu I-hekk imsejha
The Mighty Five, jigifieri, Balakirev,
Cui, Mussorgsky, Rimsky-Korsakov, u
I-kompozitur li tkellimna fuqu fl-ahhar
harga Borodin.

Nikolai, permezz tax-xoghol tieghu
kien ikun hafna fuq il-bahar, u ghal-
bidu, kien jikkomponi waqt li jkun
abbord, u li kien jikteb, kien jibghatu
bil-posta lil Balakirev u f’kull port kien
jinzel jixtri l-karti tal-muzika. FI1-1865,
Nikolai gie assenjat xoghol klerikali
fuq l-art, u allura kellu izjed hin ghad-
disposizzjoni tieghu biex jiltaga u
jiddiskuti ma’ shabu u anke jikkomponi. F’Di¢embru
tal-istess sena, Balakirev idderiega l-ewwel xoghol
ta’ Nikolai li kienet is-Sinfonija in Mi bemoll minore.
Din kienet regghet indaqqget f’Marzu ta’ sena wara, fl-
1866 taht id-direzzjoni ta’ Konstantin Lyadov. Wara
din il-kompozizzjoni, segwew numru ta’ ‘kanzunetti’
ta’ mhabba u Fantasia on Serbian Themes li giet
inawgurata f’kuncert mghoti lil delegazzjoni tal-
Kungress Slovaniku tal-1867. Nikolai f’dan iz-Zmien
ikkompona ukoll il-bidu tal-opri tieghu Sadko u
Antar. Ta’ min jghid li kien f’dan iz-zmien li Itaga ma’
Alexander Borodin u kien baqa affaxinat bil-muzika
tieghu. F’dan iz-zmien ukoll, kienu jhobbu jiltaqghu
Nikolai, Balakirev u Mussorgsky u joqghodu jitkellmu
u jikkritikaw lilhom infushom u anke kompozituri
ohra. Mill-kitba li Nikolai stess halla, nistghu ninnotaw
li Mendelssohn ma tantx kien popolari maghhom,
Mozart u Hayden kienu ‘antiki’ u ‘naive’, Bach kien
bla emozzjonijiet, Liszt kien ikkritikat hafna u Wagner
ma tantx kien jigi diskuss u minn naha l-ohra, Berloiz
kien mahbub minnhom.

F1-1868, Nikolai kien avvic¢inat minn Balakirev biex
jorkestra mar¢ ta’ Schubert, minn Cui biex jorkestralu
il-ftuh tal-opra tieghu William Ratcliff, u minn
Alexander Dargomyzhsky biex jorkestralu l-opra The
Stone Guest.

F1-1871, Nikolai mexa fid-dar ta’ huh Voin, u
mieghu xtaq li jigi mieghu Mussorgsky. Mussorgsky
accetta izda biss kellhom jghamlu ftehim ta’ kif se
jindaqq il-pjanu! Dan il-ftehim kien li Mussorgsky
jdoqqu filghodu waqt 1li Nikolai kien jahdem fuq
l-orkestrazzjoni, filwagqt li kif Mussorgsky jitlaq f’nofs
inhar, Nikolai kien seta jdoqq hu. Filghaxija mbaghad
kien hemm ftehim ghalih u kienu jagsmu bejniethom.



B’dan kollu ghaddej ta’ kuljum tul
il-harifa u x-xitwa ta’ dik is-sena, ix-
xoghol kien tela gmielu u t-tnejn kienu
kuntenti bir-rizultat. Mussorgsky ikkompona bicciet
sew mill-opra tieghu Boris Godunov, filwaqt li
Nikolai ikkompona u lesta I-opra Maid of Pskov.

Fl-istess sena, jigifieri, fl-1871, ta’ 27 sena, Nikolai
lehaq  Professur tal-Komposizzjoni  Prattika
u tal-Instrumentazzjoni  (Orkestrazzjoni) fil-
Konservatorju ta’ San Pietruburgu. Ghal-lezzjonijiet
kien imur bl-uniformi peress li kien ghadu uffi¢jal
navali. Ir-reputazzjoni li Nikolai kellu f’dan iz-
zmien kienet li kien ‘Master of orchestration’. Din
ir-reputazzjoni kienet ibbazata fuq is-success tal-
opri tieghu Sadko u Antar. Pero’, hu kiteb dawn
l-opri pirmarjament bl-intuwizzjoni, u xejn iktar.
Kif stajtu taraw, hu qatt ma ha taghlim formali
rigward teorija tal-muzika. Qatt ma’ studja jew
kiteb il-kontrapunt, jew jarmonizza koral. Lanqgas
kien jaf I-isem tal-intervalli jew tal-kordi muzikali!
Iffa¢¢jat ma’ din ir-realta’, Nikolai ikkonsulta ma’
Tchaikovsky li kien Professur tat-Teorija Muzikali
fil-Konservatorju ta’ Moska, u dan kien qallu biex
jibda jistudja. B’hekk, biex tal-inqas ikun pass ‘il
quddiem mill-istudenti tieghu, Nikolai kien qabad
numru ta’ kotba tat-teorija u studjhom wahdu.

L-1871 kienet sena importanti ghal Nikolai ghaliex
barra dan kollu li rajna qabel, f’Di¢embru tal-istess
sena ippropona lil Nadezhda Purgold. Huma izzewgu
f’Lulju ta’ 1872 u ta’ min jghid li Mussorgsky kien
il-best man tieghu! Dan iz-zwieg gab mieghu 7 ulied,
Andrey, Nadezda, Mikhail, Maria, Vladimir, Sofia,
u Sviatoslav. Andrey maz-zmien lehaq muziCista
ukoll u zzewwegg lill-kompositri¢i Yuliya Veysberg
u flimkien kitbu volumi shah ta’ studju fuq il-hajja u
l-muzika ta’ Nikolai.

Soc¢jeta Muzikali San Lawrenz

Belt Vittoriosa

F1-1873, is-servizzi navali holqu I-post ta’ Spettur
tal-Baned Navali u hatru lil Nikolai f’din il-kariga.
Dan il-post kien jirrikjedi li kellu jzur il-baned
militari russi kollha u jara li jkollhom livell tajjeb
u gholi.

Meta fl-1889, Angelo Neumann Zar San Pietruburgu
biex idoqq ghal-ewwel darba fir-Russja l-opri ta’
Wagner Der Ring des Nibelungen, Nikolai baqa
impressjonat ferm bil-muzika ta’ Wagner, sahansitra
kien imur ukoll waqt il-kuncerti biex isegwi mal-
orkestra mill-parti tad-direttur. Izda fl-1892, il-mohh
kreattiv ta’ Nikolai li waslu ghal tant su¢c¢essi sofra
daqqa ta’ harta meta laqtitu il-marda Neurasthenia,
fejn ikkawzat depressjoni, konfuzjoni, dimentzja,
u ossessjonijiet. Kaz iehor li kompla jitfa lura lil
Nikolai kien meta miet Tchaikovsky. Nikolai kien
ilu mill-1890 ibghati b’xi attakki hfief ta’ angina, u
I-marda 1i kellu fl-1892, u r-revoluzzjoni tal-1905
xejn ma’ ghenuh. F’Di¢embru tal- 1907, il-marda
li kellu kienet dahlet gmielha u b’hekk kellu jieqaf
mix-xoghol. FI-1908, Nikolai miet f’Lubensk u wara
indifen fi¢c-Cimiterju ta’ Alexander Nevsky f’San
Pietruburgu hdejn Borodin, Glinka, Mussorgsky, u
Stasov.

Nikolai Rimsky-Korsakov, kompozitur li kellu fama
ta’ kompozitur mill-iprem qabel ma’ studja it-teorija
muzikali. Izda, i¢-¢irkostanzi gabuh f’punt fejn kellu
jistudja bilfors biex ikun jista jghallem. Din naraha
bhala xi haga li wiehed jista jiehu spunt minnha.
Il-hajja poggietlu ghazla, jew ha jkun kuntent b’li
ghandu, jew irid jahdem u jistinka biex jilhaq il-
livell mistenni minnu. Hawnhekk nerga naghmel
l-appell tieghi li qatt m’hu tard! Kemm biex tistudja
xi suggett partikolari u anke kemm biex wiehed
jithajjar jesplora l-arti muzikali. Emmnuni, la darba
tibdew ma tifqux!

Laggha Generali Mista ghall-Bandisti u Membri nhar
il-Erbgha 27 ta’ Jannar, 2016 fis-7.00pm
Qari ta’ Minuti - Rapport Finanzjarju
Rapport Amministrattiv

Kull membru ghandu jara li jhallas il-Menswalita kmieni kemm jista

Jjkun. Kull min ihallas fix-xahar ta’ Jannar jinghata Desk Diary tas-
So¢jeta’. I1-hlas huwa ta’ €10 fis-sena fejn fost id-diversi benefi¢¢ji

apparti d-Diary hemm sitt edizzjonijiet tan-Newsletter u hafna aktar.

Wi¢e Imb’Wicé ma’

Francois Borg

Forsi hafna minnkom kif jaraw l-isem tal-
persuna li se nintervista f’din il-harga u
rritratt 1i hemm mal-artiklu  tistagsu dan
Francois Borg min hu? Kwazi lil kull min
intervistajt f’din is-sensiela kollha kienu
mill-Birgu u nafuhom. Fil-kaz ta’ Francois
prattikament hadd ma jafu I-Birgu lanqas jien
stess ma kont nafu qabel ma Iltqajt mieghu
ghall-ewwel darba fit-tieg tal-ex segretarju tal-
kazin Bjorn Callus. Ghalhekk din l-intervista
forsi ghandha missjoni ikbar x’taqdi. Dak li
nkunu nafu ahjar lil Francois li ghadu kemm
gie mahtur bhala l-assistent surmast tal-Banda
taghna. Francois flimkien mas-surmast Jonathan Abela
ghandhom jiffurmaw koppja perfetta biex jilhqu I-ghanijiet
taghhom kif se tagraw iktar tard.

Twelid u maghmudija

L-ewwelnett Francois twieled fis-7 ta’ Jannar fis-sena 1988,
jigifieri fid-deadline li tanil-editur Simon biex nibghatlu dan
l-artiklu Francois ghandu gheluq zmienu u ghalaq 28 sena.
(Happy Birthday Francois!) Hu twieled l-isptar San Luqa
tal-Pieta u gie mghammed fil-knisja ta’ San Bastjan {"Hal

Qormi.
Familja Borg

Hu gie msemmi ghal nannuh min naha ta’ missieru li
jismu Fren¢ u kien hemm dagsxejn rezistenza min naha
tal-knisja ghax issemma hekk minhabba li dak iz-zmien
kien ghad hemm rezistenza fuq ismijiet barranin min naha
tal-knisja. Il-familja Borg tikkonsisti f* missieru Anthony,
ommu Carmen xebba Caruana it-tnejn minn Hal Qormi
ghalkemm missieru gej min naha ta’ San Bastjan filwaqt li
ommu min naha ta’ San Gorg. Francois ghandu huh ikbar
minnu Ivan li hu l-leading saxophonist mal-banda tal-armata
u gieli dagq mal-Orkestra Nazzjonali .

Edukazzjoni

Bhala edukazzjoni Francois mar fl-iskejjel tal-gvern ta’ Hal-
Qormi kemm f’livell primarju u kemm sekondarju. Wara
bhala edukazzjoni terzjarja hu attenda -MCAST fil-qasam
tat-teknologija u informatika.

Tfulija

Bhal tfal ohra tal-eta’ tieghu hu kien jattendi I-qasam tal-
muzew ta’ Hal Qormi uma kienx hafna midhlala ta’ kazin tal-
banda ulanqas tal-festa tar-rahal . Meta kien ghadu zghir kien
ihobb izarma kull apparat elettroniku u gadgets , il- problema
li mhux dejjem kien kapaci jarmahom lura imbaghad kien
jidhol missieru biex isolvi din il-kobba imhabbla. Francois
kien u ghadu jhobb imur jistad u qalli bi tbissima li mhux
l-ewwel darba li waqa I-bahar. Ghalkemm hu bhas -subien
tamparu ttanta xortih fil-futbol pero’ ma tantx hela flus fiz-
zraben u I-kits ghax il-karriera tieghu fil-ballun kienet wahda
qasira hafna .

Xoghol

Wara li temm l-istudji tieghu ta’ 20 sena beda jahdem
bhala I-ewwel lab technician fl-iskejjel tal-knisja u aktar tard,
kif inhu llum, bhala IT Administrator ta’ diversi skejjel tal-
knisja. Ghamel zmien kellu anki hanut tal-IT fil-Mosta pero’

minn Paul Micallef

illum jaghmel xoghol barrani fuq dan il-generu
tax-xoghol inkluz ukoll xoghol konness mas-
sound.

Firxa wiesa ta’ Passatempi

Bhala hobby hu kellu u ghad ghandu t-trobbija
tal-hut u ghalhekk hu midhla sew tal-armar u
l-manetunzjoni tal-aquariums . Kien anki fil-
kumitat organizzattiv ta’ dan id-delizzju. Hu
tant hadu bis-serjeta dan il-passatemp li anki
dahal ghal xi kompetizzjonijiet u gieli anki
rebah xi premju. Hu jhobb ukoll is-sajd u jistad
kemm fuq il-bahar u kemm fuq l-art. Issa kemm
irnexxielu jagbad hut, din haga ohra! Ukoll gieli ha sehem f’xi
kompetizzjonijiet tas-sajd. Hu ukoll ihobb irabbi I-ghasafar kif
ukoll jaghmel kull generu ta’ crafts.

Il-gibda ghall-muzika

Probabilment Francois iddakkar minn huh Ivan f'dik li hija
gibda ghall-muzika. Fil-fatt Francois beda jitghallem il-muzika
kemm f’dak li hu taghlim baziku u tal-kitba kif ukoll fuq il-
pjanu f’eta tenera ta’ 6 snin taht John David Zammit. Fl-eta
ta’ 10 snin hu kien imhajjar minn Vince Bonnici, li kien ghadu
jokkupa l-kariga ta’ Assistent Surmast tal-Banda Anici biex
jibda jitghallem il-klarinett, haga li hu dam jaghmilha ghal 5

snin.

Meta semmieli lil Banda Anici, skantajt jien fejn waqaft u
stagsejt lil Francois dan kif hu gej min naha ta’ San Bastjan
u aktar kien vi¢in mal-Banda I-gdida tan-naha ta’ San Gorg,
Hawn Francois spjegali li l-origini ghall-ghazla tal-banda
kienet wahda komplikata ghax ghalkemm missieru gej min
naha ta’ San Bastjan , hu nannuh kien wiehed mill-fundaturi
tal-Banda Gorgjana Anici. Ghalhekk hu Francois jigifieri
Ivan, beda jitghallem il-Banda Anici taht Vince Bonnici.
Mill- banda l-ohra Francois dejjem tghallem il-muzika privat
u mhux marbut ma banda partikolari. Kif diga ktibt Francois
tghallem ukoll il-pjanu u bhalissa gieghed fi stadju 8 pero bi
hsiebu jagleb minn muzika klassika ghal wahda blues, jazz u
pop. L-ideja tieghu hi li l-quddiem jibda jdoqq ma bands li
jdoqq maghhom huh Ivan.

Meta stagsejtu ghaliex ghazel il-klarinett hu qalli li dejjem
kienet ix-xewqa tieghu li  jitghallem dan I-istrument.
Originarjament kien hajru Vince Bonnici li kien klarinettista
nniffsu u meta ra l-potenzjal fi Francois xtaq li jghallmu sa
livelli oghla min normal.

Studju iktar profond

Fugq livell ta’ studju Francois ma waqafx hawn izda kompla
jistudja t-teorija ghand Raymond Sciberras u l-pjanu ghand
Joseph Caruana li hu iben il-mibki surmast Carmelo Caruana.
Francois issokta bl-istudji tieghu fuq il-klarinett ghand
Godfrey Mifsud li ghadu jiggwidah sal-gurnata tal-llum.
F’Novembru tas-sena I-ohra hu kiseb id-diploma prestiggjuza
A.L.C.M. fil-Klarinett.

Daqq mal-Baned

Francois hareg idoqq l-ewwel darba mal-Banda San Pietru
fil-Ktajjen ta’ Birzebbuga u wara anki daqq zewg siltiet mal-
istess banda fuq programm televiziv. Illum Francois jista



liberalment jghid li prattikament kwazi
daqq mal-maggoranza tal-baned kollha ta’
Malta ghalkemm illlum minhabba nuqqas
ta’ hin u impenji ohra ged jillimita ruhu ghal
programmi biss. Francois igis li I-iktar perjodu fejn
hu tghallem uha esperjenza muzikali kien meta nghagad mal-
Banda King’s Own tal-Belt Valletta fejn kellu x-xorti jdoqq
taht is-surmast Carmelo Caruana fejn esegwixxa hames
programmi konsekuttivi fl-Istitut Kattoliku , il-Furjana. Meta
stagsejtu liema kien I-iktar mument li ghandu ghal qalbu kien
meta lejn l-ahhar tas-sena I-ohra daqq flimkien ma’ David
Campbell li hu klarinettista Ingliz ta’ fama internazzjonali,
dan sehh waqt masterclass 1i saret f’Malta stess. Fl-ahhar
gurnata tal-masterclass sar open concert fl-iskola tal-muzika
Johann Strauss fil-Hamrun.

Bhala muzika toghgbu I-muzika ta’ Hans Zimmer li fost il-
komposizzjonijiet ghandu il-soundtrack tal-film Gladiator.
‘Wahda mis-siltiet li jibqa jiehu gost idoqq fuq I-klarinett hija
dik ta’ Vittorio Monti, Czardas.

Post ta’ Assistent Surmast

Sentejn ilu gie avvicinat mis-Surmast Jonathan Abela biex
ghall- ewwel darba I-kazin tas-So¢jeta’ Muzikali San Guzepp
tal-Kalkara, popolarment maghrufa maghna bhala tal-Malta,
ikollu assistent surmast u ghalliem tal-qasba. Jonathan sar
jaf bi Francois minhabba li kien habib u jdoqq ma huh Ivan.
Meta imbaghad fil- kazin taghna nholoq il-post ta assistent
surmast, Jonathan kwazi b'ghazla naturali xtaq lil Francois li
jimla dan ir-rwol. Ghall-ewwel Francois irrifjuta minhabba
ragunijet ta’ hin anki sahansitra issugerixxa xi ismijiet pero’
wara accetta. Hu beda l-inkarigu ta’ taghlim minn Novembru
tas-sena l-ohra.

Hsibijiet ghall-futur

Kwazi l-komposizzjoni hija x-xewqa naturali ta’ kull min hu
midhla sew fil-qasam muzikali . Francois mhux ec¢ezzjoni u
hija x-xewqa tieghu li jibda jikkomponi xi mar¢i u jekk dan
isehh se jkun mar¢ funebru peress li dawn huma ferm iktar
ghal qalbu . Jien pront wegibtu li jien ukoll ghandi ferm ghal
qalbi I-marci funebri u ninsab herqan sabiex nisma l-ewwel
noti hergin minn idejh.

Gherusija u Zwieg

ghaz-zwieg tieghu ma Jessica Cassar mill-Qrendi li se jsir
f’Gunju ta’ dis-sena. Wara li jizzewweg Francois bi hsieb
jmur joqghod Hal Ghaxagq. Interessanti li Francois intlaqat
mill-vlegga ta’ Kupidu meta Itaga ma Jessica waqt li hija
kienet qed iddoqq il-klarinett (x’kumbinazzjoni !) mal-
banda tal-Mgabba. Min hawn f’isem il-qarrejja ta’ dan il-
tuljett nawguraw lil Francois u lil gharusa tieghu ghal-ghaqda
matrimonjali li se ssehh din is-sena.

Il1-Kazin taghna

Meta stagsejtu dwar il-kazin taghna hu wiegeb li ghandu
impressjoni li hemm ghaqda bejn il-membri tal-kumitat.
Dawn ghandhom hafna ghal qalbhom il-banda filwaqt Ii
lokalitajiet ohra jhobbu Il-kazin bhala club fejn iqattghu
siegha zmien ma’ hbiebhom milli bhala post fejn il-banda u
I-muzika ghandha tinghata I- prijorita assoluta. Hu kompla
zied u qalli li jrid ikun hemm iktar bzonn ta’ element
zaghzugh spec¢jalment tfal mill-Birgu li jitghallmu I-muzika.
Meta stagsejtu x’ghandu jsir hu wegibni li membri tal-
kumitat diga hadu l-inizjattiva u marru fl-iskejjel , ghamlu

Belt Vittoriosa

kuntatt mal-amministrazzjoni, qassmu xi formoli u jidher li
din il-mossa hadmet ghax diga kien hemm rispons notevoli.

L-iskop hu li mal-ewwel opportunita’ bandisti ta” eta zghira
anki jkollhom ¢ans biex idoqqu anki f’atttivitajiet zghar tal-
kazin kemm fuq bazi individwali kif ukoll bhala grupp. Fil-
fatt diga ghaqqdu z-zewg gruppi tal-Birgu u tal-Kalkara biex
b’hekk ikun hemm iktar exposure. Fuq din il-linja diga saret
l-attivita tal-Milied fl-20 ta’ Dicembru fil-pjazza tal-Birgu.

Taghlim tal-Muzika

Francois habbar li bhalissa hemm madwar 8 aljievi i qed
jitghallmu I-muzika u din il-figura nkorragganti hija ferm
izjed mill-medja tas-soltu . Fil-fatt dan hu wiehed mill-
iskopijiet principali tal-holgien ta’ dan id-duo, Jonathan li
jghallem l-istrumenti tar-ramm u Francois li jghallem dawk
tal-qasba.

Hsibijiet dwar il-Birgu

Kif naghmel is-soltu fdin I-intervista nhobb inwessa
s-suggett u nistaqsi dwar il-hsibijiet dwar il-Belt taghna u
Francois bhala outsider , li jaf jara l-affarijiet b'mod iktar
oggettiv wegibni li I-Birgu illum inbidel. Postijiet bhal Sant’
Anglu u -Waterfront qeghdin jigbdu hafna nies u hekk il-
fama tieghu nbidlet bmod pozittiv. In-nies minn kull parti ta’
Malta ged taghzel lill-Kottonera , forsi s’issa l-iktar il-Birgu
biex tigi tiddeverti u dan hu sinjal tajjeb hafna ghal min
jinvesti kif ukoll ghar-residenti.

Futur tal-Kazin taghna

Francois qallili hu ghandu fidu¢ja shiha fis-socjeta’ taghna.
Dan minhabba li din hi mibnija fuq is-serjeta anki f'dak
li ghandu x’jagsam mal-finanzi. Is-So¢jetda Muzikali San
Lawrenz ghandha fama u kredibbilita tajba hafna mal-
bandisti u dawk li ghandhom x’jagsmu mal-baned Maltin.
Fil-fatt din kienet wahda mir-ragunijiet principali ghaliex fl-
ahhar hu accetta li jinghagad ma Jonathan ghal dan l-inkarigu
importanti f’so¢jeta’ filarmonika.

Hu issugerixxa li biex fil-kazin ikun hemm iktar hajja u
energija u jigi Zgurat kontinwita ghandhom isiru attivitajiet
ghat-tfal. Hekk it-tfal minkejja d-diversi diffikultajiet u
distrazzjonijiet li hawn jitilghu mill-ewwel fl-ambjent tal-
kazin . Pero’ f'mohhu mhux kazin bhala post iehor fejn
jiltagghu izda post fejn jintlahaq l-iskop ewlieni ghaliex
twaqqaf il-kazin. Dan hu i jfittex opportunitajiet biex il-
muzika tkun maghrufa, li jseddaq il-gibda lejn il-muzika,
johloq ambjent li jinkoragixxi t-taghlim u eventwalment
tissahhah il-banda tas-so¢jeta’ Minn kliemu jidher li Francois
hu ottimist u ghandu idejat cari dwar il-futur tal-banda
taghna fi hdan so¢jeta’ Hu jirraguna sew li jekk il-banda tkun
b’sahhitha s-so¢jeta u l-kazin ikunu b’'sahhithom u hekk toffri
garanzija ghall-futur fit-tul. Hu flimkien mas-surmast jidhru
decizi u cari f'dak li qed jaghmlu u jiena zgur li minkejja
d-diffikultajiet dan l-esperiment se jirnexxi.

Gheluq

B'dak il-kliem li nistqarr maghkom hallini nahseb anki bil-
mod kif inharsu lejn il-kazin taghna sellimtlu u minbarra
s-soliti awguri ghas-sena l-gdida b'mod sincier xtaqtlu dak
kollu li jaspira ghalih. Dan jinkludi minn kemm jagbad hut
fid-delizzju li jhobb ..... success tangibli mal-banda taghna
u ghala le fil-hajja gdida tieghu fis-sagrament taz-zwieg ma
Jessica. F’isimkom ‘Awguri Francois u Jessica.

II-Gimgha 1 ta’ Jannar
Is-Sibt 2 ta’ Jannar
L-Erbgha 6 ta’ Jannar
II-Gimgha 8 ta’ Jannar
Is-Sibt 9 ta’ Jannar
It-Tnejn 11 ta’ Jannar
L-Erbgha 13 ta’ Jannar
Is-Sibt 16 ta’ Jannar
L-Erbgha 20 ta’ Jannar

II-Gimgha 22 ta’ Jannar
Is-Sibt 23 ta’ Jannar
L-Erbgha 27 ta’ Jannar

Is-Sibt 30 ta’ Jannar
Ir-Tnejn 1 ta’ Frar
L-Erbgha 3 ta’ Frar
II-Gimgha 5 ta’ Frar
Is-Sibt 6 ta’ Frar
L-Erbgha 10 ta’ Frar
II-Gimgha 12 ta’ Frar
Is-Sibt 13 ta’ Frar
L-Erbgha 17 ta’ Frar
Is-Sibt 20 ta’ Frar
It-Tnejn 22 ta’ Frar
Is-Sibt 27 ta’ Frar
It-Tnejn 29 ta’ Frar

ATTIVITA GHAX-XHUR
TA’ JANNAR - FRAR 2016

L-ewwel Jum tas-Sena 2016

Fis-7.30 am Lezzjoni tal-Banda Lotterija Hamper
F1-10.00am Laqgha tal-Kummissjoni Finanzi
Fis-7.30pm Riceviment Ghaqda Kazini tal-Banda
Fis.7.30am Lezzjoni tal-Banda

Fis-7.00pm Laqggha tal-Kummissjoni Banda
Fis-7.00pm Laqgha tal-Kumitat Centrali

Fis-7.30am Lezzjoni tal-Banda

FI-10.00am Laqggha tal-Kummissjoni Finanzi
Fis-6.00pm Laqgha mal-Awdituri

Fis-7.00pm Laqggha tal-Kummissjoni Attivita So¢jali
Fis.7.30am Lezzjoni tal-Banda

Fis-6.00pm Laqgha tal-Kumitat Centrali
Fis-7.00pm Laggha Generali Mista

Festa Liturgika tan-Nawfragu ta’ San Pawl

Kawza dwar il-K¢ina tal-Kazin

Fis-7.00pm Laqgha tal-Kumitat Centrali

Fit-8.00pm Ikla fis-Swan Lake Restaurant
Fis-7.00am Lezzjoni tal-Banda

Bidu tar-Randan Imqgaddes

Fis-7.00pm Pasta Night fil-Kazin ghall-Bandisti u Allievi
Fis-7.30am Lezzjoni tal-Banda

F1-10.00am Laqgha tal-Kummissjoni Finanzi
Fis-7.30am Lezzjoni tal-Banda

Kawza dwar il-garage tal-Hawli

Fis-7.30am Lezzjoni tal-Banda

Fis-6.00pm Laqgha Generali tal-Ghaqda Kazini tal-Banda

hsbc.com.mt
2 2380 2380

HSBC <»

Approvat u mahrug mill-HSBC Bank Malta p.l.c., 116, Trig l-Arcisqof, Valletta VLT 1444

